
manheng, blir bedne om å senda dette skriftleg til ein av oss i hovudstyret, eller 

styremøte. For hovudstyret, Oliv Enge

Rokas Ivanovskis

Nils Saltnes

Ørjan Løhaugen

Harald Lindevik      
Sigrid Løvereide

Jan Eirik Jensen

Einar Gisle Sellevold

36 år i 2018.
DU ER VERDIFULL! 

36 år sidan Lars Stålesen, Laila Frette, Harry Hustoft, Olav Samland og Gisle 
Sellevold sat i stova til Bodil- og Harry Hustoft på Sævareid og skipa IF Klype-
tussen. 
Det var logo-konkurranse, Klypetuss-songar ved Monica Svendsen, Liv Jorunn 
Sævareid og Sylvi Hustoft, namnekonkurranse og val av klubbfargar. 
Raud bukse og blå singlet, og heil blå overtrekksdress. 

Medlemspengane har alltid vore låge. IF Klypetussen ligg på minstesats fastsett 
av Norges Idrettsforbund, kr 100,-. Me får støtte etter kor mange medlemmar 
me har registrert. I 2017 heile 38.000 kr. På grunn av nettopp DEG!

Knut Erik Rame er den som har utmerkt seg mest sportsleg. At han var eit 
ekstremt godt føredøme på og utanføre konkurranse-arenaen er kan henda vel 
så viktig. No er Maryna Novik stjerna i klubben. Ho marknadsfører IF Klype-
tussen på same positive måte som Knut Erik gjorde. Årsmøtet vedtok med 76 
mot éi røyst å støtta Maryna si satsing framover. Ho har hatt framgong alle fem 
åra ho har vore med i IF Klypetussen. ME HAR GRUNN TIL Å VERA FRYK-
TELEG STOLTE AV HO!

Dei siste åra har Norges Idrettsforbund ville ha klubbane til å registrera med-
lemmane elektronisk. Dette høver ikkje for alle. Dette vil det nye styret gjera 
noko med.
Me lagar «gamaldagse» medlemsgiroar, slik at me kan registrera oss på «gamle-
måten», og registrerer deg elektronisk, manuelt.

  * Medlemsskap:    kr 100,-
  * Aktive sykkel & løp:   kr 200,-
  * Treningsavgift Sævareid:  kr 300,-
  * Familie:    kr 400,-

På talongen: namn, fødselsår, e-post og/ eller adresse på samtlege innbetalinga 
gjeld for!

Kontonummer Etne Sparebank: 3543.2719.365

Bli medlem!
Me fører inn på elektronisk liste. Desse får IF Klypetussen pengar frå staten 
for. I 2017 kr 38.000!

IDRETTSMANN OG DUGNADSMANN
Mange har nok lagt 
merke til Harald 
i mange løp opp 
gjennom tida i IFK.  
Også den trufaste 
dugnadsinnsatsen til 
Harald vert lagt mer-
ke til og sett stor pris 
på!  Me ville gjerne 
vita litt meir om det 
breide engasjementet,  
og tok ein tur heim til 
Harald og kona Gro 
ein januarkveld.  Her 
vart Klypeposten teke gjestfritt imot.  Me set oss ved kjøkenbordet og Harald 
fortel:

Eg vart fødd i 1954 og har vakse opp på Stuateigen, der foreldra mine dreiv gar-
den me driv i dag.  Mor mi, Gyda kom frå Øvernes. Eg har mange gode minne 
frå Stordalen, der me ofte var på besøk hjå slektningane våre då eg vaks opp.

I 1973 starta eg som mekanikarlærling på Rubbestadneset. Frå 1979 arbeidde 
eg i Odda på fabrikken (avd Kongsberg).  Der var eg til 1982, og reiste deretter 
heim for å hjelpe foreldra mine på garden.  Dei hadde på den tida mjølkekyr, 
griser og høns.  Eg overtok garden i  -90, og i dag driv eg med oksar til kjøtpro-
duksjon.

Kor og når vart idrettsinteressa di vekt?
Då eg byrja å arbeide i Odda, vart eg med i Odda Sykkelklubb.  Eg kjøpte etter 
kvart sykkel, og vart med på sykkelrittet Odda-Bø i -81.  Det vart til at eg tok 
nokre sykkelturar heim også.  Brukte vel ca 3.5 timar på denne turen. Eg var 
også med i bedriftsidrettslaget på jobben og trena på ski.  Eg var med i m a 
Dyrskarrennet, som var hovudløpet då.  Me trena på Korlevoll, og ofte reiste eg 
opp og trente på føremiddagen når eg skulle på ettermiddagsskift.  No vert det 
ikkje mykje skitrening lengre, men eg får med meg Etnefjellturen – denne har eg 
gått 16 gonger.

Eg var også med i ein del lokale sykkelritt, mellom anna IF Klypetussen sitt eige 
ritt Skånevikstranda Rundt, så lenge dette varte.  Nå har eg lagt syklinga på 
hylla.

Korleis starta samarbeidet med IF Klypetussen?
Det året eg sykla Odda Bø kom eg i kontakt med Gisle, Olav og Oliv på Haukeli, 
og slik vart eg kjent med IF Klypetussen.  Eg melde meg inn i 1984 . Hugsar at eg 
vant juletrimmen, der premien var eit par løpssko!  Då måtte eg lova at eg skulle 
byrja springe,og etter kvart vaks denne interessa. I 1984 vart eg med på RV-13 
løpet og kan hugse at eg kom lett gjennom løypa, men eg var forsiktig sidan eg 
var heilt i startgropa på slike lengre løp.

Han trekkjer også fram Fjordalangs (frå Skånevik til Etne) som eit kjekt løp.  
Brukte sjølv rundt 2 t og 10 min på løypa.  Det var nok mykje arbeid som vart 
lagt ned i dette løpet, og mange funksjonærar som måtte til.  Men sjølve løypa, 
publikum langs vegen, kafeen og premieutdelinga gjorde dette til ei flott opple-
ving.  Diverre gjekk deltakartalet nedover etter nokre år, og løpet vart nedlagt. 
Draumen er å  få i gang att dette løpet ein gong.

Kva er høgdepunktet i løpskarrieren din?
Det må vera 1500-meteren på Husnes i 2015, der tida vart 6.05!  Elles har eg 
delteke i dei fleste lokale løpa, som Ølmedal Rundt, Over Fikse, Roatoppen opp, 
Langs Åkrafjorden, Hydroløpet m fl.  Eg har også delteke på nokre halvmaraton, 
m a Ølmedal Rundt veteran (3 rundar) og Karmøy Maraton.

Kva aktivitetar prioriterer du i dag? 
Det som nok er den kjekkaste aktiviteten nå er fjellturane. Me har så mange 
flotte turmål i nærområdet  vårt!

Nokre gonger hender det at eg spring til fjells, medan eg andre gonger tek det 
meir med ro og nyt den vakre naturen. Skal eg velja meg ein «favoritt», må det 
nok bli Håfjellet! Der er det så fint! Elles deltek eg framleis på nokre løp, gjerne 
lokale.

Eg er også svært glad i  å vera på skogen og arbeida med ved. Det er ein flott 
kombinasjon av fysisk arbeid og å vera ute i friluft.

Harald har litt av ei merittliste å vise til – han har gjennomført tur til alle nuta-
ne i Klypetussen sitt område, og det heilt sidan starten i 1994!  Og etter at «Alle 
30» kom i gong, har han her teke desse også i 10 år.  Litt av ein prestasjon!

Få har vel stilt så trufast opp til dugnad i idrettslaget som Harald. Han var alltid 
med i grautateltet under Etnemarknaden når IFK hadde ansvar for dette. Og er 
det dugnad i IFK sitt lokale i Grendahuset, rydding og merking av turstiar eller 
tidtaking og anna funksjonærarbeid under lokale løp, så stiller Harald opp!  
Kona Gro har også vore med på ein god del av dugnadsarbeidet, og det har 
blitt baka nokre kaker og steikt ein del vaffelplater opp gjennom åra!

Tur
Sigrid Øvernes 1.

Jan Udstuen 2.
Knut Leknes 3.

Ingunn Frette 4.
Line Birgitte S. Frette 5.

Bjørg L. Sævareid 6.
Daniel Sævareid 7.
Kari Tjelmeland 8.

Einar Tjelemeland 9.
Jan Eirik Jensen 10.

Emma L. Sævareid 11.
Elida L. Sævareid 12.
Hilde Tjelmeland 13.

Bjørg Løhaugen 14.
Jorunn W. Løhaugen 15.

Skjalg Duesund 16.
Gisle Sellevold 17.
Gurine Jensen 18.

Jon Magnar Jensen 19.
Elin Udstuen 20.

Olav Samland 21.
Egil Prestegård 22.

Gunnbjørg Ljusnes 23.
Nikolai P. Grønstad 24.

Kristin Grønstad 25.
Toril Ørke 26.

Åshild Gundegjerde 27.
Johanna G. Sævareid 28.
Audhild G. Sævareid 29.

Peder G. Sævareid 30.

Sigrid Løvereide

TRONGJO NED  -  21. april 2018

Sonen deira, Mads Harald bur på Gjerdsrabbane i tilrettelagd bustad. Han er 
heime hjå foreldra kvar 6. helg, og det er stor stas å komma heim, fortel forel-
dra.  Han trivst svært godt i husværet sitt i Etne, der han har mange rundt seg 
og får vera med på ulike ting, mellom anna kino og turar.  Når han er heime 
kan han verta litt rastlaus og «kjeda seg» litt når det lir uti helga, ler mor og far. 

Kva er planane vidare?
Til sommaren vil me gje oss med gardsdrifta.  Då vert garden pakta bort. Me 
skal framleis bu her, og eg reknar med at eg kan vera til hjelp på garden når det 
trengst.  Nå vil det bli meir tid til fjellturar og anna.

Me takkar for ein fin kveld med hyggeleg prat, og ønskjer Gro og Harald lukke 
til med vidare gjeremål.

18 løparar og 30 trimmarar.
Menn

1. Tor Arne Sandvik IF Klypetussen 7.59 min
2. Magne Berge IF Klypetussen 8.42 min
3. Harald Måge IF Klypetussen 9.07 min
4. Johannes S. Løhaugen Etne IL 9.53 min
5. Odd Gunnar Nilsen IF Klypetussen 10.18 min

Kvinner
1. Renata Palamarz Skånevik IL 11.17.min
2. Laila Sævared Skånevik IL 11.18 min
3. Anna H. Eriksen Skånevik IL 11.23 min

Funkjsonærløp
1. Thorbjørn Samland IF Klypetussen 7.16 min
2. Olav Svendsen IF Klypetussen 10.56 min

Barnaløp
1. Gabriel Tjelmeland IF Klypetussen 1.30 min
2. Henrik M. Krokå Etne IL 1.33 min
3. Jenny Tjelmeland IF Klypetussen 1.22 min
4. Johanne Løhaugen Etne IL 1.22 min
5. Julie M. Krokå Etne IL 2.06 min
6. Nicholas Knudsen Etne IL 1.15 min
7. Peder Løhaugen 1.27 min
8. Sigurd Løhaugen 3.17 min

Vær:  Ca.  9 *  -  Delvis skya

Gro`s muntre hjørne
Olga var blitt forlova med ein renovasjonsarbeidar frå Bergen. Dei hadde et lite 
selskap og skulle feire dette. I sin tale sa den kommande brudgommen blant 
anna: «Og ein ting vil eg gjerne sei deg Olga; du skal ikkje svelta så lenge så det 
finnes skjit i denne byen»!

Skotten kjem inn på bensinstasjonen: 
- Ein halv liter bensin, takk ! 
- Javel
- Og ein desiliter olje!
- Javel
- Og et eggeglas vatn!
- Skal eg kanskje nyse litt i dekka også?

Du store allverden, utbrøt presten, det er jo ikke kommet et eneste menneske 
til kirken i dag! - Nei, ikke engang organisten, sa kirketjeneren. Men hvem skal 
da spille? -undret presten 

- Brann mot Lillestrøm !

Familien er samlet rundt den nyfødte. 
Farmoren: - Han har sin fars nese og sin farfars øyne. 
Moren: - Og hvis du ikke lukker munnen og retter deg opp, vil han snart få sin 
farmors tenner også!

Lille Ola kom hjem og utenfor huset møtte han sin mor.-Du og du hvor skitten 
og fæl du er! skjente moren. – Vet du hva en liten gris er, Ola?. Den vesle rak-
kerungen kikka blåøyd på sin arge mor: -Jada mamma, en liten gris er avkom-
met fra en stor purke det! 

Limerick

En urmakerlærling fra Dokka,
I gjøkuret delene stokka 
slik at gjøken en dag kom ut baklengs og sa:
Hvor mye er egentlig klokka?

Kommuner må spare utrulig
hvis balanse skal kunne bli mulig.
Så brøyting av sne ,må heretter skje
kun i måneder juni og juli!

Han kjørte på hanen, hr.Kjær
-Og ble ikke svært populær! 
Kan jeg den erastatte?
Da sa «efterlatte» : 
Ja, prøv, hønsehuset er der!!

17.mai-feiring ved Lauareid-tjødno

Kan du minnast dette?  Når starta det, i kor mange år, korleis var feirin-
ga?  Underteikna minnest desse feiringane som kjempekjekke, men sat 
med mange spørsmål som me fann ut det kunne vera artig å finne svar 
på. Så dermed vart det litt «detektivarbeid».  KP har snakka med fleire 
som  var med på  desse feiringane, men me tar atterhald om at folk kan 
minnast litt ulikt. Om du som lesar finn noko du meiner ikkje stemmer, 
er me takksame for rettingar. Eller kanskje du hugsar noko me ikkje har 
fått med? Ta i så fall  kontakt med oss i  redaksjonen. 

«Festplassen» var i gamlevegen ved Klypetunnellen, her var lageleg for 
leikar og servering, samt at det var fint å sitje rundt om i bakken ovanfor.                                
Det var Stordalen og Sævareid ungdomslag som starta opp i 1959.  Dei 
fekk bondekvinnelaget med seg til å  koke dravle. Det vart koka dravle 
i mange heimar, og konene kom med den i meierispann. Denne kunne 
ein så kjøpe, ellers hadde familiane med seg påsmurd mat. 

Einride Aakra seier han minnest at far hans, Olav,  koka kaffi i ein 
stor  kjele på bål.  Brus, kjeks og sjokolade fekk ein kjøpt i brushytto til 
Sandov Lauareid og Johannes Hjelmtveit. Denne bua hadde dei to først 

hatt nede på Nese, så nede i gamlevegen på Svingen før dei flytte den 
opp til tjødno. (Sto i gamlevegen, venstre sida om du kjem vestfrå, rett 
før tunnellen)

Leikar og aktivitetar
Det var sjølvsagt mange kjekke leikar  for både born og vaksne, og krea-
tiviteten var stor! Her var  sekkeløp, potetløp, ballkast på boksar,  trille-
bårkjøring på planke, der mennene kjørte og konene sat  oppi. Kunne bli 
både knall og fall av det! Eit anna artig innslag var når mennene skulle 
skifte bleie og kle på kvar si dokke! Det var nok slett ikkje så vanleg at 
mennene tok del i dette på den tid, så ferdighetene var det så som så 
med! Og dette vart det mykje lått og moro av!

Kappløp rundt tjødno og kapproing på vatnet, to båtar vart sette utpå, så 
var det start inne i botn og mål ute ved vegen. Og så  var det trestokken 
der dei ellers så «alvorlege» fedrene våre sette seg oppå  og skulle få slått 
ned motparten med ein stor høysekk. Det tykte me ungane var løye å 
sjå på!  Tale for dagen hadde ein og. Her minnest Einride to namn, Kåre 
Myklebust og Ellen Halleland. Kanskje nokon hugsar fleire?

Veret var  oftast strålande  (trur det vart feira på Frette om veret 
var surt?). Men eit år var det ein plagsam vind, då flytta dei fest-
staden ned på Svingen. Det var så moderande med  lange 17.mais-
løyfer som gjekk heilt til kjolefalden då, men mange opplevde 
at sløyfene vart tatt av vinden og hang i tretoppane langt opp i 

kulturbeitet! Og dravlen fauk or tallerkane! Kanskje var dette i 
-72? Nokon meiner det var siste året det vart feira her oppe, der-
etter nokre år på Frette før det vart flytta til skulen på Sævareid.                                                                                                                        
Underteikna minnest også godt at det i 1965 vart arrangert  dans i løa til 
Sjur på Håland om kvelden. Kven hugsar ikkje den magiske grensa når 
ein var konfirmert, så kunne ein gå på dansefestar?                                                                                    

GL

Høg start på nasjonaldagen?
Dersom du kan tenkja deg det, kan du møta opp på Hålandsheia kl 0900 
på 17. mai og bli med på tur til Hålandshovda.  Om veret er bra, kan du 
få et flott utsyn over grendene våre, fjorden og utover Sunnhordlands-
bassenget. 

Og fylla barmen med frisk luft og ekstra glede over kor heldige du er 
som får leva i detta vakre, frie og fredelege landet!!

Turleiar er Harald Måge

Nokre «klipp»  frå  17.mai-protokollen
Klypeposten fekk høve til å gå gjennom referat/evalueringane som var 
ført  i denne frå 1990 og fram til nå, dette for å finne tala rane for desse 
åra. Då ser ein kor viktig det er med gode referat, både for neste komite, 
men òg for historikken.

Me tek her med et par «kuriositeter»

I -90  var det notert at det var viktig å ha telefon tilgjengeleg under  fei-
ringa. Dette var nok fordi ein dette året hadde eit tilfelle med sjukdom 
og at ambulanse måtte på plassen. (Det gjekk bra!).  Så tidene har endra 
seg, ein treng ikkje bekymre seg for telefontilgang i våre dagar!

I 1995 oppdaga komiteen, då dei samlast 16.mai om kvelden for å stelle 
i stand, at dravlen ikkje var blitt bestilt.  No var gode råd dyre, men 
leiaren, Karen Johanne,  heiv seg rundt og koka dravle heile natta!!                                                                             
Så med 20 liter nykoka dravle var dagen redda!

Same året hadde Bondekvinnelaget og IF Klypetussen gått saman om 
å kjøpe inn oppvaskmaskin til huset. Denne vart høgtideleg «opna» av 
talaren for dagen, Gunnar Berge, med ein eigen vri på snorklippinga: 
Heile komiteen stod i ei rekkje frå talaren og ut til kjøkenet. Eit hand-
trykk vart sendt frå talar og vidare ut til sistemann på rekkja, som trykte 
oppvaskmaskina i gang!

I 1998 er det notert at veret var så flott at talen vart   framført ute !

I 2004 fekk ein overført  noko inventar og pengar  frå bedehuset på Kyr-
ping,  mellom  anna talarstolen. For pengane vart det kjøpt inn utebord, 
barnestolar og  microbølgeovn.

Med tilskot frå  fleire lag og overskot frå  feiringa, har det opp gjennom 
åra blitt kjøpt inn høgtalaranlegg, komfyr, servise, bestikk, kaffikanner  
m.m. Men ein ting går att i referata, år etter år, utan at det ser ut til å 
ordna seg: ynskje om innkjøp av ei lang stor tresleiv! Sikkert til å røre i 
suppegryta med!  

-Veit jammen ikkje om den er på plass ennå heller ?!!

Me har fått kikka litt i protokollen til 17.mai-komiteen, der er  det mykje 
historie. Den er ført frå 1990, og her er ei oversikt over dei som har hel-
de tale for dagen opp gjennom åra:

17 mai- talarar på Sævareid

Frå feiringa i 2012, der Lars Øyre held tale for dagen. 

Som ein ser er det eit år som det ikkje var notert, kansje nokon 
kan hjelpa  oss med det?

-90: Lars Øyre
-91: Erling Steine
-92:  
-93: Jens Tveit
-94: Ågot Aakra
-95: Gunnar Berge
-96: Åshild Grana
-97: Ingeborg Halleland
-98: Einride  Aakra
-99: Ingen talar, opplesen stil 
        skriven av Marie Skjold.
-00: Kari Aakra
-01: Harald Lindevik
-02: Leif Arne Løvereide
-03: Anne Marie Harper

-04: Tor Hervig
-05: Alf Østrem
-06: Ingvor Gundegjerde
-07: Arne Bergsvåg
-08: Martha Onstein
-09: Karen Johanne Baalsrud
-10: Sigve Sørheim
-11: Siri Handeland
-12: Lars Øyre
-13: Kari Aakra
-14: Nils Halleland
-15: Grethe Hopland Ravn
-16: Kenneth Karlsen
-17: Mette Heidi Bergsvåg  
        Ekrheim



HER KJEM NOKRE FLEIRE BILDE FRÅ 17. MAI-FEIRINGA VED 
LAUAREIDTJØRNA OG PÅ FRETTE

Årsmelding 2017 IF Klypetussen. Hovudstyret
2017 fekk ein tung start når det måtte ekstra-ordinært årsmøte 23.3.17 til for å 
få leiar i hovudstyret. Til slutt melde Einar Gisle Sellevold at han kunne ta over. 
Men eit par føresetnader ville han ha med seg:

1. Få fram igjen entusiasmen, som ligg latent.
a) Rekord-oppslutnad i Klypetuss-karusellen så seint som i 2013 med 230 
deltakarar.

b) Klypeposten stabilt med to nummer i året. Bladet har aldri vore betre enn i 
2017.

c) For fyrste gong i vår 35-årige historie har IF Klypetussen ein utøver som er 
heilt i norges-eliten, MARYNA NOVIK. Ho marknadsfører klubben på fantas-
tisk vis!

Sykkelgruppa
Har dessverre vanskeleg å få folk til å stilla både til styreverv og på ritt. Litle-
dalsvatnet Rundt hadde tre deltakarar – tre søsken.
Auastadlia Opp vart avlyst. 

Styret var innkalt på styremøte og omvising på Stordalen og Sævareid Gren-
dahus i lag med leiar i hovudstyret.  Leiaren Ansgar Grindheim og Jan Otto 
Mæland møtte. Nils Saltnes var også med på omvininga.

Dagfinn Garnes-Johnsen ga seg som drivkraft og styreleiar, etter mange års 
innsats i sykkelgruppa. Takk for innsatsen! 

Leiar i hovudstyret kan tenkja seg at det vert laga sykkelorientering med postar 
på Håland, Frette og Sævareid. No er det komne sidevegar, som gjer at ein 
treng ikkje ut på hovudvegane, bortsett frå ein kort passasje på Stordalsvegen 
om ein skal ned frå Sævareid, Frette og til Bakka på Håland, eller omvendt.

Sjå elles årsmelding frå gruppa.
Styret: Ansgar Grindheim, leiar, Jan Otto Mæland og Nils Saltnes 

Klypeposten
To nummer i året framleis. Flott stoff-tilgang og lay out. Visst nok litt uheldig 
med nokre av bileta i julenummeret. Men alt i alt særs flotte blad me kan vera 
stolte av. 

I tilllegg har redaksjonen med redaktør Gunnbjørg Ljusnes i spissen fått ned 

trykkeutgiftene. Men kanskje bør portoutgiftene bli høgare, slik at fleire kan få 
glede av alt arbeidet redaksjonen legg ned.
Hovudstyret har prøvd å få til møte med redaksjonen, men me har ikkje fått 
det til å klaffa så langt.

Redaksjon: 
Gunnbjørg Ljusnes, Mona Norheim, Sigrid Løvereide og Arild Jensen (ny)

Friidrettsgruppa
Vart lagt ned ein stor innsats for å få opp deltakartalet igjen. Auke på alle tre 
løpa i Klypetuss-karusellen. Stor auke på Bjørkeklubben Over, og ei minimal 
auke på Trongjo Opp og Trongjo Ned. Det var fest på Ungdomshuset etter  
etter Bjørkeklubben over og på Stordalen og Sævareid Grendahus etter Trongjo 
Opp. Eit lite lotteri ga ein fin slump i kassen. 

Jon Magnar Jensen har kome med framlegg om å gjenoppta barnetreninga på 
Sævareid. Hovudstyret vil saman med friidrettsgruppa setja ned ei gruppe som 
vil freista å få dette til snarast råd. Me set av inntil kr 15.000 i 2018 til føremå-
let. 

Hovudstyret har løyvd kr 10.000 til å vidare utvikla «Klypetuss-karusellen». 
Ein plakett vert laga på Toppen Trearbeid i Odda. Alle som er med på tre av 
fire løp (gå løp, eller sykla) inkludert Langs Åkrafjorden, får denne utmerkinga. 

Barnsykkelløp vart arrangert i samband me «Bjørkeklubben Over». Oliv Enge 
og Ørjan Løhaugen stod for gjennomføringa.

Langs Åkrafjorden 
hadde ei fin auke i prosent på løpsdelen, men det er fortsatt eit stort potensiale. 
Susanne Wigene var trekkplaster og ho vart så vel nøgd at ho har sagt ho kan 
tenkja seg å koma att. Borna og husbonden var med på det nystarta barneløpet. 
Det var over 20 løparar, og arrangementskomiteen fekk mykje skryt. 

Jon Magnar Jensen og Sandov Lauareid la ned eit betydeleg arbeid for å få inn 
sponsormidlar. Gurine Jensen og Jon Magnar Jensen jobba og knallhardt for å 
få inn flotte trekkjepremiar og Langs Åkrafjorden-lotteriet.

I målområdet gjorde John Karsten Hustveit eit stort arbeid m.a. som glitrande 
speaker. Vanskelege tilhøve med vind og ingen speakerbu, og ikkje startlister 
gjorde han ein formidabel jobb! 

Startlister med namn, klubb og fødselsår MÅ speaker få  
før løpet startar på Tjelmeland.

Mange andre var flinke funksjonærar, men Olav Samland vil me nemna spe-
sielt. Nyoperert hinka han rundt og hjelpte til med å frakta til og frå og å setja 
opp telt. 

I 2018 prøver me på ny med «Kenneth Birkenes- marsjen». Dette var ein 
vanvittig suksess med over 600 deltakarar og kr 650.000! til kreftforsking på 
Ewings Sarkom. 
Jorunn Halsnes er sett på saka.

Fjellgruppa
Fjellgruppa har hatt nokre tunge år. Men i 2017 tok Gunnbjørg på seg også 
denne oppgåva, og har gjort ein formidabel innsats!
Og Mona Norheim lagar framleis dei populære sidene i Klypeposten med opp-
summeringar og utdrag frå fjellbøkene. Dette er veldig stimulerande!

Elles kan nemnast at starten på «Alle 30 nutane» i Klypetuss-regi, via ei sjølv-
stendig gruppe, no er «adoptert» av Etne Turlag. Det trur eg kan vera ein god 
ting for begge partar.

Hovudstyret
Me har hatt 6 møte, og handsama saker.  Bortesett frå ein litne «glipp» der 
mange melde avbud, har me hatt eit supert samhald og gode møte på Etne 
Tinghus, Stordalen og Sævareid Grendahus, hjå Skjalg Duesund i Vats og Oliv 
Enge i Tysvær for å minska børa for styremedlemmane.
Gisle Sellevold, leiar, Tor Arne Sandvik, nestleiar, Oliv Enge, Skjalg Duesund 
og Ørjan Løhaugen. Harald Måge 1. varamann har møtt på alle styremøta og 2. 
varamann Olav Svendsen var innkalla, og møtte på eitt styremøte.

Entusiasmen rundt IF Klypetussen har i skrivande stund før årsmøtet ikkje 
vore i nærleiken så stor sidan laget vart starta 2. april 1982 i stova til Bodil- 
og Harry Hustoft på Sævareid. 

Og då kan det henda at me er i startfasen på mange ekstra gode år vidare fram-
over.

Hovudstyret
Tor Arne Sandvik, nestleiar
Oliv Enge, styremedlem
Skjalg Duesund, styremedlem
Ørjan Løhaugen, styremedlem
Gisle Sellevold, leiar



21

Årsmelding fjellgruppa
Fjellgruppa har hatt to møte. Me takkar for god hjelp av andre  fjellentusiastar  
med å henta/ leggja ut bøkene. Særleg den glade gjengen som fekk Farande 
Fant på plass i Øyskar! Takkar og for gode tips på nye nutar som Farande Fant, 
til neste år blir det ein ”gammal” etter lista.

Oppsummeringane blir no ført på papir og sett i perm.                                                                         
Det har også dette året vore  mange på tur, totalt har   1727 personar  skrive seg 
inn i IFK sine fjellbøker med til saman  2578 nuteringar.

Årets nutist vart Vidar Tjelmeland med 160 nuteringar, dette var tredje år på 
rad han drog i land denne  sigeren.

Elles viser me til oppsummeringane på dei ulike nutane i Klypeposten, samt 
statistikken over alle år. Ynskjer alle ein fin tursesong 2018!

Fjellgruppa:  Gunnbjørg Ljusnes,  Terje Håland,  Endre Sævareid

Årsmelding for Klypeposten  2017
Redaksjonen i Klypeposten 2017 har vore Sigrid L. Løvereide, Mona Norheim, 
Arild Jensen, Gunnbjørg Ljusnes.

Posten har komme ut med 2 nr, det første vart beklagelegvis noko forseinka. 
Me prøver å vera i rute med eit blad til våren og eit til jul  kommande år.

Som tidlegare vert posten sendt ut til alle medlemmer som bur utanom kom-
munen. Vert lagt i  postkassen til alle husstander i Frette, Håland og Sævareid. 
Til medlemmer i kommunen utanom desse grendene, har me og prøvd å levere 
for å spara porto. Ellers lagt ut for salg på Åkrafjordtunet og Kyrping Kro og 
bensin.                                                     

Tilbakemeldingane er gode, og me takkar dei som hjelper oss med stoff ! Så 
oppmodinga er: Ta kontakt om du har noko stoff, bilete eller ein god ide til 
bladet.

Sponsorane våre er stabile, og me er glade for støtta  frå dei.

Årsmelding 2017 sykkelgruppa.
Styret:  Medlemmer i styret har vore:
  Nils Saltnes (på val), Ansgar Grindheim og Jan Otto 
  Mæland (på val og tar ikkje gjennval)

Styremøte: Sykkelgruppa har hatt to styremøte og eitt  
  medlemsmøte i 2017

Arrangement: Sykkelgruppa arrangerte 1 sykkelritt i 2017, MCE-Tur
  Litledalsvatnet Rundt.
  Proconklatringa Auastadlia Opp vart diverre avlyst 
  grunna få påmelde.
  MCE-Tur Litledalsvatnet Rundt vart arrangert som trimritt
  11. juni med 3 deltakarar. Rittet er eit fint familieritt. Grunna
  problem med for lite antall deltakarar vil det i 2018 ikkje bli
  arrangert ritt. Det blir lagt opp til ein fellestur med overnatting 
  på Rallarvegen i august/september.

  3 medlemmer frå klypetussen skal sykle Trondheim-Oslo med
  Team Haugaland. Dette er eit samarbeid mellom alle klubbane 
  på Haugalandet. Målet er 15 timer og 45 min. 

Deltaking  Det er meldt om deltaking i til saman 9 ritt. 9 medlemmer
på ritt:   har meldt inn at dei har  sykla eitt eller fleire ritt. Det har vore
  til saman 16 startar i dei 9 ritta.

Kurs:  Det har ikkje vore kurs i 2017.

Trening: Det er faste treningar tysdag, torsdag og søndag. I vinter har 
  4 medlemmer spinning hjå Etne Fysioterapi & Trening. 

  Pr. 31.12.17 var 35 medlemmer i sykkelgruppa

  I tillegg har me avtalar som gjev rabattar for medlemmene ved  
  Sport1 Etne og Bike Brothers i Haugesund. 
  Bike Brothers leverer sykkelkleda til sykkelgruppa.

Styre sykkelgruppa



Denne godjenta heiter Petra 
Frette Nordgård, vart fødd 

25.2.18 og bur på Flåte.  

Foreldre er 
Else Merete Frette og  

Kristian Nordgård

Nyvalde  styre  i dei ulike lag/foreningar i Stordalen/Sævareid.

Stordalen & Sævareid ungdomslag:          
 Leiar: Ingelin Stålesen Steine.                                                 
 Kasserar: Svein Erik Sævareid.
 Styremedl: Anne Marie Aakre, Brita Sandven, Oddbjørn Sande.

Stordalen & Sævareid Grendahus/Trivselsgrenda:
 Leiar: Leif Arne Løvereide
 Nestleiar: Aud Berit L. Jensen
 Kasserar: Harald Lindevik
 Skrivar: Sigrid Løvereide
 Styremedlem: Halvor Sævareid
 Styremedlem: Kjell Magne Hegerland
 Styremedlem: Anne Elin L. Sævareid (Trivselgrenda)

Det spirer og gror i grendene….

Oppteikning av namn  Nonshaug - Ljusnes – Verdalen
av Martin Lauareid

Olaleet
Svo
Kleivane
Kleivakjello
Kleivo
Benk
Fjellgardsle
Durmål
Hovdabua
Gjetlesteinane
Kagahauen

Møssmørkleiv
Halvveges
Kyrmyr
Røynekleiv
Revtjørnstemmen
Storaleite
Verdalsbakkane
Verdalsbekken
Verdal

Gjetlesteinane

Verdal

Durmål

Resultater Trongjo Opp 2018 - 18. mars 2018
Menn 1. Morten Gjendem Privat 6.46 min
 2. Trond Olav Halvorsen HIL 6.57 min
 3. Johannes Heien Ternen 7.26 min
* 4. Tor Arne Sandvik IF Klypetussen 8.25 min
 5. Harald Saghaug Ternen 8.43 min
* 6. Thorbjørn Samland IF Klypetussen 9.13 min
 7. Rokas Ivanovskis IF Klypetussen 9.53 min
 8. Steinar Lillevik Ternen 10.02 min
 9. Tore Aga Silde IF Klypetussen 10.54 min

10. Kjetil Espeland IF Klypetussen 11.05 min
11. Harald Måge IF Klypetussen 11.06 min
11. Skjalg Duesund IF Klypetussen 11.06 min
13. Olav Svendsen IF Klypetussen 14.08 min

* 14. Gisle Sellevold IF Klypetussen 18.10 min

Kvinner 1. Maryna Novik IF Klypetussen 8.16 min
* 2. Elin Udstuen IF Klypetussen 17.50 min

Barneløp

1. Nicholas Knudsen 
2. Henrik M. Krokå 
3. Olav Holmen 
4. Klara Svendsen 
5. Petra Blikra 
6. Aleksander Hovin

  

* =Funkjsonærløp

Tur 1 Sigrid Øvernes 16 Brita Halvorsen

 2 Einar Eintveit 17 Tore Halvorsen

 3 Knut Leknes 18 Randi Frette

 4 Ingunn Frette 19 Siri Frette

 5 Line Birgitte S. Frette 20 Liv Irene Frette

 6 Kari Svendsen 21 Olav Samland

 7 Marit Svendsen 22 Egil Prestegård

 8 Klara Svendsen 23 Bodil Hustoft

 9 Alaksander Hovin 24 Gunnbjørg Ljusnes

 10 Bjørg Halleland 25 Johanne Åkra

 11 Leif Halleland 26 Leif Arne Løvereide

 12 Gjerd Markhus 27 Sigrid Berit Løvereide

 13 Siv Kristin Holmen 28 Bjarne Ljusnes

 14 Olav Holmen 29 Gurine Jensen

 15 Ivar Halvorsen 30 Jon Magnar Jensen

Mini-løpet også for vaksne. Her med den nye, flotte medaljen rundt halsen

Morten Gjendem med storløp i Trongjo Opp

Thomas Finshus er ein glimrande motbakkeløpar. I 2014 sprang han opp dei 
1750 m motbakke inkludert dei fyrste flate 115 m på glimrande 6.40. Lenge 
trudde arrangøren at Morten Gjendem hadde sett ny rekord, men i 2014 var 
den nye løypa ferdig, og då sprang Thomas Finshus på 6.40 som er gjeldande 
løyperekord med Morten Gjendem sitt løp 2018 som nestbest.

Arrangøren seier seg lei for den pinlege feilen. Dei kjem attende med ei ti på 
topp-liste.

17. mars  2018 sprang Morten Gjendem opp på 6.46. Verkeleg sterkt! Sterke 
løp også av Trond Olav Halvorsen Haugesund IL på 5.57. Johannes Heien, 
Ternen IL i Kvinnherad kom seg opp den bratte bakken på pene 7.26 på sin 
fødselsdag.

Løyperekordhaldar Maryna Novik var 16 sekund bak sin eigen rekord på 8.00. 

Barneløp med ny logo og nye medaljar
I den nye mini-utgåva var det 6 som fullførte utan tidtaking. Alle fekk 
den nye medaljen med fersk logo i. 
Etterpå var alle som hadde tid og lyst ,samla til gratis pizza, saft og kaffi 
på Sævareid skule. Her vart vinnarane premierte, og premiar trekte.

Her kjem første del av historia om kvernane i Slåkabekken på Frette. Siste 
delen kjem i neste blad.

Kvernane i Slåkabekken på Frette. 
Av Reinert Frette.

Etnesoga bd. 2 s. 428. : “ Oppsitjarane på Frette hadde kvar si kvern.” 

Frå gamalt har me høyrt at der var sju kvernar i Slåkabekken, og der var sjølv-
sliper. Og truleg var der også stamper.

Slåkabekken ber namnet sitt etter alle slòk (dvs. renner som leier vatnet ned på 
kvernkallen). Så det rette namnet er Slòkabekken, men eg vel å skriva namnet 
med "å", då det ligg nær uttalen vår.

Mange kvernar sto i såkalla flaumabekkjer, og var såleis avhengige av nedbør i 
meldretida. Slåkabekken, derimot, var før1940 ei lita sideelv av Hellaugelva, og 
det var vatn heile tida. Bekken hadde utspringet sitt frå ei bergklove øverst ved 
Slåkatongo. Så rann den nedover skrenten og breidde seg ut ved Vinjavá, der 
vegen mot Brekko og opp til Hellaug går. Storflaumen i 1940 endra dette, så nå 
renn ikkje Hellaugelva her lenger. -På oppsida av vegen ser ein enno murar av 
den øverste kverna i Slåkabekken. Det var kverna som høyrde til husmanns-
plassen Slåttehaugen. Det var her ein fann den drukna Anna Regine Stålesen.i 
1898.

Søstrene som datt i fossen. 
Her er historien om om Anna Regine Stålesen, slik eg har fått den fortalt: Det 
var året 1898. Og det var søndag den sjuande august. Søstrene Anna Regine 
og Amalie hadde vore saman med nokre andre unge på Frette. Men så var det 
nokre gutungar i flokken som vart litt utidige, så dei to søstrene gjekk sin veg. 
Dei kom på at dei ville opp i Skjenarebakkane og plukka blokkebær. Dei gjekk 
oppover, heilt opp til Slåkatungo, og enno litt lenger opp. Her var det fine bær 
som vaks på tuene som låg heilt inntil Hellaugelva. Dei nøytte seg heilt utpå. 
Tua losna, og begge jentene fòr i fossen. Anna Regine forsvann. Men Amalie 
har seinare fortalt at ho sjølv vart gripen "av ein sterk arm", og kasta på land 
igjen. Amalie har vore på staden seinare og påvist plassen. Ho har fortalt at det 
var i høgd med øvre enden av Lambholm. Det var preikesøndag i Grindheim-
skyrkja, og far til jentene, Ola, var der. Folk frå Frette kasta seg i båt og spren-
grodde nedover Stordalsvatnet for å henta han. - Andre søkte i Hellaugelva 
etter den forsvunne jenta. Det er fortalt at Ola kjende det på seg, der han sat i 
kyrkja, at det var noko gale heima.



30

Det vart leita nedover i fossane i Hellaugelva, men dei fann ikkje jenta igjen. 
Det skulle visa seg at Anna Regine var blitt skylt over i Slåkabekken. Denne 
hadde fram til storflaumen i 1940 utløpet sitt herifrå. - Det var Ola som fann 
dotter si her dagen etterpå. Ho låg litt oppom kvernhuset til Bjørn Slåttehau-
gen. Murane viser enno, dei ligg rett oppforbi Vinjavad.

Vassmangel.
Første september er merkedagen “Kvednaknarren”. Mange var spente på vêret 
den dagen. Dersom det ikkje laga seg til med nedbør den dagen, ville det gå sju 
veker før det kom regn. Og då var det krise for mange. Men dersom det regna 
på Kvednaknarren, ville det regna samanhengande i 3 veker.

(Les årboka, Etne sogelag, 2005. Mona Norheim: Kvernhuset på Håland. - 
Vassmangel. Dei reiste over vatnet til Flokatveit og mol kornet der i nedbørfat-
tige år). Ein kjenner til at på Frette kom der folk over fjellet heilt frå Sauda, for 
å mala kornet sitt på kvernane i Slåkabekken. Det er fortalt at ein gong må ein 
sei at dei “gjekk over bekken etter vatn” dei to karane som kom over fjellet frå 
Saudasjøen og mol to pøkar med mjøl. På heimvegen vart dei ute for eit veldig 
uvêr med regn og rusk. Dei måtte søkja ly i den gamle stølshelleren til Frette 
oppe ved Raudalen. Her fyrte dei opp bål og fekk turka seg, og overnatta til 
uveret ga seg.

Kvernhuset på Lauareid



Innsatspokalen for 2017 tildelt:
MARYNA NOVIK!

Dette er høgste utmerking i IF Klypetussen!

Ho er eit strålande føredøme for 
born og ungdom, og alle oss andre i 
IF Klypetussen.

Kan nemna:
• Mai 2017 - 1.19.09 på halvma-

raton i Haugesund. Ny løype-
rekord, 9. beste halvmaraton i 
Noreg 2017.

• Nr 7 på 5000 m i NM
• Nr 6 på 10000 m i NM
• Nr 5 i halvmaraton under Oslo 

Maraton 

Utruleg mange fyrsteplassar.
Stiller opp i dei løp ho har lyst til, 
sjølv om ho ikkje forventar å vera 
heilt fremst.

Kvernane ved Slåkabekken.
Ein kan sjå for seg stor aktivitet oppetter Slåkabekken i eldre tid, særleg haust 
og vår då dei mol kornet. Men også elles i året var det sikkert ein del å gjera 
langs bekken med vedlikehald av slåk, kvernar og kvernhus. Og dei som hadde 
sjølvsliper var oppe tidt og ofte og sjerpa ljår og andre bitjarn.

Bjørn Slåttehaugen si kvern låg øverst, oppom Vinjavá. Lenger nede, oppfor 
Stokkateigen, låg kverna til Gotskalk Hushaugen. Han hadde også laga seg til 
med ei korntørke attmed kvernhuset. Nedanfor brua til Stokkateigen låg dei 
andre kvernane. Nederste kverna låg nedst i Rindateigen. Garden Bjørk hadde 
kvern her, men garden Hadlaland overtok den, og flytta den til Hadlaland. Det 
er lenge sidan den har vore i bruk, men der er ei sjølvslipa der nå.

IF Klypetussen 35 år, og framleis open klubb 
I 2017 fylte IF Klypetussen 35 år. Me har, og har hatt medlemmar frå: Kenya, 
Island, Sverige, Bergen, Trondheim, Oslo, Grimstad, Sunnfjord, Vikedal, Hus-
nes, Sunnhordland, Hardanger og heile Haugalandet for å nemna nokre stader. 
 

Open rekneskap 
Rekneskapen til IF Klypetussen vert alltid nøye gjennomgått kvart år på vårt 
opne årsmøte. 
 

Klypeposten er óg for alle 
Medlemsbladet kjem ut to gonger i året. Tips og innlegg frå ikkje-medlemmar 
er like velkomne som frå medlemmar. 
 

IF Klypetussen har ei sykkelgruppe 
Leiaren i sykkelgruppa gjennom mange år, vart i 2015 valt til leiar også i 
hovudstyret. Og han sat til ekstraordinært årsmøte 23. mars 2017. Han vart valt 
samrøystes begge åra. Sykkelgruppa i klubben har hatt god tilgang til rekneska-
pen. 
 

Sponsormidlar og ressursbruk 
Alt frå fyrste hovudstyre i 1982, med 15-årige Laila Frette i spissen, har me 
hatt ansvarlege forvaltarar av dei innsamla midlane. I 1991 vart det oppretta eit 
fond, øyremerkt framtidig klubbhus. Enorm dugnadsinnsats gjennom alle år 
førte til at fondet nærma seg 300.000. Frå 1991 til 2008 var det årleg stordug-
nad i Grautateltet på Etnemarknaden.  
 

Dette var før me fekk hovudsponsorar for sykkelgruppa og hovudstyret. Seina-
re år har Stordalen og Sævareid Grendahus teke over eigarskapen av Sævareid 
skule frå Etne kommune. Dette er krevande, og IF Klypetussen har i fleire år 
betalt kr 30000,- i husleiga for heile nedste høgda. Der har ein lager, møterom, 
to treningrom og to garderobar. No står oppussing av møterommet for tur, 
rekna til kr 30000,- pluss dugnad.  
 

Gjennom alle år har utøvarar fått att alt , eller delar av startkontingent i ritt og 
løp.  
 

For IF Klypetussen Gisle Sellevold 
Attvald leiar av hovudstyret med 77 av 77 røysteføre.



Håland skulehus i nye omgivnader
Håland skulehus har fått nytt liv i hytteområdet på Kjølberg (mellom Birkenes 
og Sandvik). Det er tatt vekk tre lag av tømmerstokkar i 1. høgda, der det var 
om lag 3 meter under taket! I tillegg er det eine store vindauget sett inn i nord-
veggen, medan det er sett inn ei dør (med eit smalt sideglas) mellom skulestova 
og kjøken i vestveggen. Torvtak er på gong.

Mona Norheim

År PER-
SONER

NUTER-
INGAR KONGE / DRONNING AV HEIMRE SAUANUTEN NUTER-

INGAR

1983 24 34 Torstein Kristiansen, Bjarne Ljusnes, Jens Sævareid 3

1984 49(?) 65(?) Torstein Kristiansen, Bjarne Ljusnes, Jens Sævareid, Nils 
O. Tjelemeland 3

1985 40 75 Roald Krisitiansen 18
1986 61 128 Roald Krisitiansen 16
1987 58 121 Vidar Tjelemeland 12
1988 62 136 Harald Lindevik 26
1989 98 491 Hassi Kristiansen, Einride Aakra 59
1990 118 538 Lillian Frette 151
1991 111 658 Lillian Frette 165
1992 127 682 Lillian Frette 167
1993 108 406 Lillian Frette 102
1994 126 502 Hassi Kristiansen 130
1995 110 584 Hassi Kristiansen 179
1996 132 897* Lillian Frette 290*
1997 85 208 Lillian Frette 41
1998 79 345 Lillian Frette 160
1999 67 198 Hassi Ljusnes 34
2000 78 229 Per Rune Kolås 34
2001 76 149 Einride Aakra 12
2002 74 129 Erling Åkra 15
2003 107 195 Arild Jensen 36
2004 66 142 Bjørg Marit Ljusnes 13
2005 84 194 Bjørg Marit Ljusnes 23
2006 112 220 Erling Åkra 32
2007 69 159 Erling Åkra 37
2008
2009 87 287 Erling Åkra 140
2010 92 301 Erling Åkra 126
2011 89 282 Erling Åkra 135
2012 90 316 Erling Åkra 104
2013 135 317 Evy Anne Tjelemeland 74
2014
2015 157 553 Vidar tjelmeland 139
2016 181* 660 Vidar Tjelemeland 173
2017 172 680 Vidar tjelmeland 153

LJUSNESHOVDA 454 m.o.h
Røde tall + * = rekord

BJØRKEKLUBBEN OVER  -  2. april 2018
VÆRFORHOLD: Ca. 6* - Delvis skya, litt vind 44 løparar og 56 trimmarar.
Menn 1 Tedros Haile Haugesund IL 3.36 min
 2 Johannes Alne Haugesund IL 3.43 min
 3 Trond Olav Halvorsen Haugesund IL 3.44 min
 4 Tor Arne Sandvik IF Klypetussen 4.13 min
 5 Nils Saltnes IF Klypetussen 4.16 min
 6 Simon H. Simonsen Haugesund IL 4.34 min
* 7 Thorbjørn Samland IF Klypetussen 4.45 min
 8 Magne Berge IF Klypetussen 5.09 min
 9 Erik S. Tendal Haugesund IL 5.29 min
 10 Trygve-Gunnar B. Henriksen IF Klypetussen 5.36 min
 11 Skjalg Duesund IF Klypetussen 5.41 min
 12 Harald Måge IF Klypetussen 5.48 min
 13 Olav Svendsen IF Klypetussen 6.44 min
 14 Aaron Toth Falkeid 8.03 min
* 15 Gunnar Frette Berge IF Klypetussen 8.32 min
* 16 Gisle Sellevold IF Klypetussen 11.31 min
* 17 Frode Berge IF Klypetussen 12.50 min
* 18 Rasmus F. Berge IF Klypetussen 13.40 min

Kvinner 1 Vilde Våge Henriksen Haugesund IL 3.59 min
 2 Maryna Novik IF Klypetussen 4.17 min
 3 Kristine Alne Haugesund IL 4.27 min
 4 Victoria Lindgren Haugesund IL 4.54 min
 5 Kristina Lindgren Haugesund IL 5.50 min
* 6 Lillian F. Litlehamar IF Klypetussen 5.54 min
 7 Henriette Alne Haugesund IL 6.07 min
* 8 Laila Frette IF Klypetussen 7.25 min
* 9 Line Birgitte S. Frette IF Klypetussen 8.27 min
* 10 Ingunn Frette IF Klypetussen 12.50 min

* = Funksjonærløp

Tur 1 Sigrid Øvernes 31 Knut Lunde
  2 Inge Tjelle 32 Valborg Lunde
  3 Knut Leknes 33 Sigrid Henriksen
  4 Einar Sævareid 34 Mirabella Lindgren
  5 Eli Sævareid 35 Ana Lindgren
  6 Kari Svendsen 36 Jon Helge Lindgren
  7 Marit Svendsen 37 Ola Alne
  8 Klara Svendsen Haug 38 Kari Alne
  9 Christian Haug 39 Harald Lindevik
  10 Bjørg Halleland 40 Nina H. Saltnes
  11 Leif Halleland 41 Vera H. Saltnes
  12 Jorunn Søyland 42 Ragnhild Alne
  13 Terje Søyland 43 Kjetil Gjellestad
  14 Gunnvor Frette 44 Olai Alne Gjellestad
  15 Ivar Halvorsen 45 Arne Haug
  16 Brita Halvorsen 46 Astrid Haug
  17 Tore Halvorsen 47 Bjørg Løhaugen
  18 Sandov Lauareid 48 Gunnar Løhaugen
  19 Randi Frette 49 Kjetil Toth
  20 Siri Frette 50 Adrian Sandvik
  21 Liv Irene Frette 51 Heidi Silgjerd
  22 Olav Samland 52 Tove Samland
  23 Elin Udstuen 53 Roger Tendal
  24 Egil Prestegård 54 Sunniva S. Steine
  25 Gunnbjørg Ljusnes 55 Sveinung Steine
  26 Per H.  Sævareid 56 Kåre Osnes
  27 Åshild Gundegjerde  
  28 Johanna G. Sævareid  
  29 Audhild G. Sævareid  
  30 Svein Helge Gullhaug  

Barneløpet (i alfabetisk rekkefølge sortert på fornavn)

Alva Toth Falkeid IL 2.55 min
Anita Blikra Vindafjord IL 2.20 min 
Benjamin Rosseland  Etne IL 2.28 min
Filip H. Simonsen Haugesund IL 2.13 min 
Gabriel Stople  Skjoldar IL 2.14 min
Henrik M. Krokå Etne IL 2.37 min 
Henrik Stople  Skjoldar IL 2.31 min 
Johanna G. Sævareid IF Klypetussen 2.19 min
Johannes S. Løhaugen  Etne IL 1.52 min
Julie M. Krokå Etne IL 4.53 min 
Liam Rosseland  Etne IL 3.07 min 
Mari H. Saltnes Etne IL 2.00 min 
Mirabella Lindgren  Haugesund IL 2.59 min 
Nicholas Knudsen  Etne IL 2.23 min 
Noah Samland  Falkeid IL 3.34 min
Petra Blikra  Vindafjord IL 2.08 min

IF Klypetussen feira 36-årsdagen med deltakarrekord og løyperekord i 
"Bjørkeklubben Over"

Rekorden på 85 trimmarar og løparar vart sett for fem år sidan. Med funksjo-
nærløp er deltakarrekorden no heile 100.

Egil Prestegård vann 20 Million-Flax....
Ved 85 eller fleire deltakarar lova IF Klypetussen å trekkja éin konvolutt med 
tjue Million-Flax. Løpsnamnet kjem av at den vesle bakken/klubben på vegen 
ligg på garden Bjørk. Og jammen var det ikkje "gamlebonden" på Bjørk, Egil 

Prestegård, som vann alle Flax-lodda.

Barneløpet ein stor suksess! 
16 løparar frå 0 - 12 år stilte i "Litla-klubben", nytt tiltak av året. Dei sprang dei 
siste 450 m av løypa. Starten var midt oppe på Bjørkeklubben, og mål på same 
plass som dei vaksne. Alle saman fekk den nye, flotte medaljen. Ungar frå seks 
ulike klubbar gjennomførte løpet. Etne IL var størst med heile 7 born.

Ein stor kontingent rekordsultne løparar frå Haugesund IL var med å setja 
farge på "Bjørkeklubben Over". 

43 år gamle Johannes Alne is still "the One and Only
Tedros Haile, HIL forsøkte seg på den lengelevande rekorden til Johannes Alne, 
Ås IL. I det vakre april-veret i Stordalen i Etne var han berre 8 sekund bak. Det 
betyr at han må koma attende neste år.

Strålande løp i "Bjørkeklubben Over"
Vilde Våge Henriksen, HIL "gruste" den gamle rekorden med 9 sekund og 
vart fyrste jente under 4 minutt i den 1269 m lange løypa langs Stordalsvatnet. 
Rekorden hennar er 3.59. Det var ingen kvensomhelst som hadde rekorden, 
nemleg Miriam Berg Hovda. 

Arrangør-bonus 2019:
KÅRE OSNES utfordrar sin konkurrent frå "gamle dagar" - fotballdommar 
OLAV SVENDSEN frå arrangørklubben. 

Tilskiparane IF Klypetussen fekk ros på 36-årsdagen for løp og arrangement på 
ungdomshuset på Frette etterpå.

Eivind Selland
Maskin 

&
 Anleggsservice

Sævareid
maskin

www.facebook.com/ 
kyrpingkroogbensinstasjon/

www.facebook.com/etneelag/

Etne Blomster

Jorunn og Joanas 
Blomsterverksted 
Etne Senter, tlf 53756990

Kvalitet og krativitet sidan 1994

